
Татарстанда апрель аенда өстәмә ял көне булачак 27.03.2024 Автор: Валентина Семенова Чәршәмбе – 10 апрельдә Татарстанда яшәүчеләр ял итәчәк: республикада Ураза бәйрәме билгеләп үтеләчәк. Татарстан Рәисе Рөстәм Миңнеханов бу җәһәттән тиешле Указга кул куйган. Хезмәт, халыкны эш белән тәэмин итү һәм социаль яклау министрлыгы матбугат хезмәте хәбәр иткәнчә, бәйрәм алдыннан – 9 апрельдә эш көне 1 сәгатькә кыскарак булачак. Исегезгә төшерәбез: быел республикада Ураза бәйрәме – 10 апрельдә, Корбан бәйрәме – 16 июньдә билгеләп үтеләчәк. Республика законнары буенча, ял көннәре бу. Әмма Корбан бәйрәме якшәмбегә туры килә. Димәк, өстәмә ял көне булмаячак: Татарстанның ял көннәренә туры килгән бәйрәм көннәре күчерелми.

